
   А  Ж  Р  И  М
(жиноят ишини ярашув асосида тугатиш ҳақида)
2019 йил 8 август куни, жиноят ишлари бўйича Қўқон шаҳар судининг ўз биносида, очиқ суд мажлисида, судья Қ.Абдуллаевнинг раислигида, судья ёрдамчиси З.Рахматиллаевнинг котиблигида, тарафлардан Қўқон шаҳар прокурорининг катта ёрдамчиси Н.Сулаймонов, гумон қилинувчи З.Саидов ва унинг ҳимоячиси-адвокат А.Ғаниев, жабрланувчининг қонуний вакили А.Тургунбаевнинг иштирокида, 
Саидов Зиёджон Зокиржон ўғли (Saidov Ziyodjon Zokirjon o’g’li), 1992 йил 8 апрелда Фарғона вилояти, Қўқон шаҳрида туғилган, миллати ўзбек, Ўзбекистон Республикаси фуқароси, маълумоти ўрта-махсус, бўйдоқ, жиноят ишлари бўйича Қўқон шаҳар судининг 2015 йил 29 октябрь кунги ажрими билан Ўзбекистон Республикаси Жиноят кодексининг 111-модда 2-қисми билан юритилган жиноят иши тарафларнинг ярашганлиги муносабати билан Ўзбекистон Республикаси ЖК 661-моддасига асосан тугатилган, Фарғона вилояти, Қўқон шаҳар, А.Навоий мавзеси, 22-уй, 19-хонадонда яшовчи, 
Ўзбекистон Республикаси ЖКнинг 266-моддаси 1-қисми билан гумон қилинувчига оид 1-1503-1903/218-сонли жиноят ишини кўриб чиқиб, қуйидагиларни
А Н И Қ Л А Д И:

Суриштирув органи томонидан Саидов Зиёджон Зокиржон ўғли  2019 йил 12 июль куни соат 10:10 ларда И.Мамазияевга тегишли бўлган 40 Z 650 RA давлат белгили, оқ рангли, “Матиз” русумли автомашинасини Қўқон шаҳар, Шохруҳобод кўчасининг “Кент” номли ароқ-вино савдо дўкони олдида амалдаги йўл ҳаракати қоидаларининг 8-бандида назарда тутилган “Тегишли тоифадаги транспорт воситасини бошқариш ҳуқуқини берувчи ҳайдовчилик гувоҳномасига, унинг талонига, вақтинчалик рухсатномага эга бўлган шахс, ўзига тегишли бўлмаган транспорт воситасини, унинг эгаси ёнида бўлганида ёхуд тасарруф этиш ҳуқуқини берувчи ёки эгалик қилишга, фойдаланишга берилганлигини тасдиқловчи ҳужжатлари бўлган шахс иштирокидагина (уларнинг розилиги билан) бошқариши мумкин, агар транспорт воситалари эгаларининг фуқаролик жавобгарлигини мажбурий суғурта қилиш бўйича шартнома ушбу транспорт воситасидан чекланмаган шахсларни фойдаланишини ҳисобга олган ҳолда тузилган ёки транспорт воситасини бошқараётган шахс суғурта полисида кўрсатилган бўлса” деб кўрсатилган қоидаси, 11-кичик бандида назарда тутилган “Транспорт воситасининг ҳайдовчиси ҳаракатланиш жараёнида пиёдалар, айниқса, болалар, ногиронлар, қарияларга ва велосипедчиларга нисбатан эҳтиёткорлик чораларини кўришга мажбурдир” деб кўрсатилган қоидаси, 109-бандида назарда тутилган “Тартибга солинмаган пиёдалар ўтиш жойига яқинлашаётган транспорт воситаларининг ҳайдовчиси қатнов қисмини кесиб ўтаётган пиёдаларни ўтказиб юбориши учун тезлигини камайтириши ёки тўхтатиши шарт” деб кўрсатилган талабларини қўпол равишда бузиши натижасида йўлнинг қатнов қисмини ўзига нисбатан ўнг томондан чап томонига кесиб ўтаётган пиёда Қўқон шаҳар, Давронбек кўчаси 9-уйда яшовчи вояга етмаган Норматова Гуллола Алишер қизини автомашинасининг олд чап ён кўзи билан уриб юбориб, Г.Норматовани ўртача оғир тан жароҳати олишига сабабчи бўлганликда гумон қилинган.
Суд-тиббий экспертизасининг 17.07.2019 йилдаги №2582-сонли хулосасида вояга етмаган Г.Норматовада ўнг ўмров суягини акромиал охиридан ёпиқ синиши, чап тирсак бўғими соҳасида, ўнг тизза бўғими соҳасида шилинмалари каби тан жароҳатлари борлиги, бу жароҳатлар қаттиқ-ўтмас жисмлар таъсирида етказилгани, оғирлик даражасига кўра ўртача оғир тан шикасттлари гуруҳига киритилиши кўрсатилган.
Жабрланувчининг қонуний вакили А.Тургунбаев суд мажлисида гумон қилинувчи З.Саидов 2019 йил 12 июль уни соат 10:10 ларда 40 Z 650 RA давлат белгили, оқ рангли, “Матиз” русумли автомашинасини Қўқон шаҳар, Шохруҳобод кўчасининг “Кент” номли ароқ-вино савдо дўкони олдида пиёда Қўқон шаҳар, Давронбек кўчаси 9-уйда яшовчи вояга етмаган Норматова Гуллола Алишер қизини автомашинасининг олд чап ён кўзи билан уриб юбориб, Г.Норматовани ўртача оғир тан жароҳати олишига сабабчи бўлгани, ярашув тўғрисидаги аризасини қувватлашини, гумон қилинувчи З.Саидовга ҳеч қандай даъвоси йўқлиги, уни қизи вояга етмаган Г.Норматовага етказилган зарар тўлиқ қоплангани, ярашув ихтиёрий бўлганлиги, жиноят ишини ярашув асосида тугатиш учун унга ҳеч қандай тазйиқ бўлмагани, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлигини баён қилиб, суддан жиноят ишини ярашув асосида тугатишни сўради.
Гумон қилинувчи З.Саидов суд мажлисида, ярашув тўғрисидаги аризасини қувватлаб, 2019 йил 12 июль уни соат 10:10 ларда И 40 Z 650 RA давлат белгили, оқ рангли, “Матиз” русумли автомашинасини Қўқон шаҳар, Шохруҳобод кўчасининг “Кент” номли ароқ-вино савдо дўкони олдида пиёда Қўқон шаҳар, Давронбек кўчаси 9-уйда яшовчи вояга етмаган Норматова Гуллола Алишер қизини автомашинасининг олд чап ён кўзи билан уриб юбориб, Г.Норматовани ўртача оғир тан жароҳати олишига сабабчи бўлгани, айбига иқрорлиги, содир этган қилмишининг оқибатларини англаганлиги, ярашув ихтиёрий бўлганлиги, жиноят ишини ярашув асосида тугатиш учун унга ҳеч қандай тазйиқ бўлмагани, жабрланувчига етказилган зарарни тўлиқ қоплаганлиги, ҳозирда жабрланувчининг қонуний вакили билан ярашиб олганлигини баён қилиб, жиноят ишини тугатишни сўради.
Ўзбекистон Республикаси ЖКнинг 661-моддасига мувофиқ, ЖКнинг 266-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашганлиги муносабати билан жиноий жавобгарликдан озод этилиши мумкин.
Суд жабрланувчининг қонуний вакили  А.Тургунбаев ва гумон қилинувчи З.Саидовнинг ярашув тўғрисидаги аризаларини жиноят иши ҳужжатлари билан ўрганиб, прокурорнинг жиноят ишини ярашганлик муносабати билан тугатиш ҳақидаги фикрларини эшитиб, гумон қилинувчи З.Саидовнинг айбига иқрорлиги ва етказилган зарарнинг тўлиқ қопланганлиги, ярашув гумон қилинувчи ва жабрланувчининг қонуний вакилининг хоҳишлари билан бўлаётганлиги ҳамда Ўзбекистон Республикаси ЖКнинг 266-моддаси 1-қисмида назарда тутилган жиноятни ЖКнинг 661-моддасига мувофиқ ярашувга асосан тугатилиши мумкинлигини инобатга олиб, З.Саидовга нисбатан юритилган жиноят ишини ярашганлиги муносабати билан тугатишни, жабрланувчининг қонуний вакили  А.Тургунбаевга  суд ярашувни тасдиқласа, жиноят ишини қайта тиклаш тўғрисида илтимоснома бериш ҳуқуқини йўқотиши тушунтирилганлиги қайд қилишни лозим топди.
Ўзбекистон Республикаси ЖПКнинг 84-моддаси 4-қисми, 584,585-586- моддаларига амал қилиб, суд
А  Ж  Р  И  М       Қ  И  Л А Д  И :
Саидов Зиёджон Зокиржон ўғли (Saidov Ziyodjon Zokirjon o’g’li)га оид Ўзбекистон Республикаси ЖКнинг 266-моддаси 1-қисми билан юритилган 1-1503-1903/218-сонли жиноят иши ярашилганлиги муносабати билан тугатилсин.
Жабрланувчининг қонуний вакили А.Тургунбаевга суд ярашувни тасдиқласа, жиноят ишини қайта тиклаш тўғрисида илтимоснома бериш ҳуқуқини йўқотиши тушунтирилганлиги қайд қилинсин.
Ажрим устидан ўн сутка ичида жиноят ишлари бўйича Фарғона вилоят судига апелляция тартибида хусусий шикоят берилиши ёки протест билдириши мумкин.

